
Maatosa

1Dawite na, Abrame na gidida Yesus Kristosa yeletetha zarkey hayssappe
kaalizayssa

2 Abiramey Yisaqa yelides. Yisaqay Yaqoobe yelides. Yaqgobey Yudane
iza ishata yelides. 3 Yuday Timarippe Faresane Zara yelides. Faresy
Asrome yelides. Asromey Arame yelides. 4 Aramey Aminadabe yelides.
Aminadabey Ne7asone Yelides. Ne7asoney Selimone yelides. 5 Selimoney
Bo7eze Ere7abippe yelides. Bo7ezey Urutippe Iyobede yelides. Iyobedey
Iseye yelides. ¢ Iseyey kawo Dawite yelides. Dawitey Oriyo machcheyfe
Solomone yelides. 7 Solomoney Robi7ame yelides. Robi7amey Aabbiya
yelides.  Aabbiyaykka Aasafe yelides. & Asafey Yosafaxxe yelides.
Yosafaxxey Iyorame yelides. Iyoramey Oziyane yelides. 9 Oziyaney
Iyoatamme yelides, Iyoatamey Akaze yelides, Akazey Hizqassa yelides.
10 Hizqassay Minasse yelides, Minassey Ammoxe yelides, Amoxxeykka
Yosiyasa yelides. 11 Yosiyasay Babiloone di7o layth Ikoniyanene iza ishata
yelides.

12 Babiloone di7oppe guye Ikkoniyaney Salatiyale yelides, Salatiya-
leykka Zarubabele yelides, 13 Zerubabeley Abiyodde yelides, Abiyodey
Eliyaggemme yelides, Eliyaqqemmey Azare yelides. 14 Azarey Sade-
qge yelides, Sadogqey Akimme yelides, Akimeykka Eliyodde yelides,
15 Eliyodey Alazare Yelidess, Alazarey Matane yelides, Mataney Yaqqobbe
yelides. 16 Yagoobeykka Kirstosa getetidaysa Yesusa yelida Maramo ekana
gigisida Yosefo yelides.

17 Hesa gish Abirameppe yidi Dawite gakanas tamane oydu yeleteth,
gasse Dawiteppe Babiloone di7o0 wode gakanas taammane oydu yeleteth,
Babiloone di7oppe Kirstossa yeleteth gakanas tamane oydu yeleteth
gidana.

18 Yesus Kirstosa yeletetha tarikey hessa mala; iza ayeya Marama Yosefos
gigista utada dishin izi izira gagonta dishin Xillo Ayanan qanthatada
bistadus. 19 1zo gigisida Yosefoy xillo asa gidida gish Maramo asa sinthan
gonce kesonta qotara aganas ba wozinara qachidess. 20 Haysa izi qopishin
Xossa kitanchay agumora izas qoncidi “Dawite na Yossefo ne gigisida
Marama ganthatiday Xillo Ayanan gidida gish izo ne so efanas baboppa,
211za adde na yelana, izi asa nagarappe ashanade gidida gish iza sunth ne
Yesusa ga sunthana” gidess.

22-23 Godday nabe Isayasa dunan “hekko gela7oya ganthatana, atu-
manakka yelana, naza sunthaykka Amanu7ele getistana, hessa bir-
shechikka <Xossi nunara> gusa getetidi xafetidaysi polistana mala haysi

wurikka hanidess.”
24 Yossefoykka dhiskkoppe begidi Goodda kitanchay iza azazida mala

Maramo ba so efidess. 25 Gido atin bada iza koyro naza yelana gakanas
izo ekibeyna. Yeletida gutha naza suntha Yesusa gidess.

2

Away mokiza bagappe yida erata /eranchata/

1 Kawo Herodosa wode Yesusay Bistaleme Yihudan yelettidappe guye
away mokiza bagappe erata/eranchati Yerusalame yidi 2 “Yeletida Ayhude
kawoy awan dize? away mokiza bagara iza xolinteza beyidi izas goynana

yidos” gidi oychida. 3 kawo Herodosay hessa siyidi dagamidess, Yerusala-
men diza asay wuri izara dagamidess. 4 izika gesista halagatane woga
tamarsizayta kumeth shishidi “Kirstosay awan yeletane” gidi oychidess.
5>-6 jstikka izas “nabey ‘Yuda bitan dizare hane Bistaleme ta dere Isra7eele
nagizadey neppe kezana gish hanko Yuda harizaytappe azanikka guxakka’
gidi xafida gish izi Bistaleme Yudan yeletana” gidi yotida. 7 Hesafe
guye Herodosay he erata/ eranchata/era asata geemara xeygisidine ista
hasa7isidi xolintezi istas betida likke wode eridess. 8 Erata Bistaleme yedidi
“bidi gutha naza koyte takka bada izas goynana mala demida mala ha
taakko simidi izi awan dizakkon tas yotite” gidess. 9 Eratikka/eranchatikka
kawoy istas gidaysa siydappe guye bida. Away mokida bagara istas betida
xolintey ista kalethidi gutha nazi dizaso gathidess. 10 isti xolinteza be7ida
wode daro ufa7etida. 11 Keth gelidi gutha naza iza ayeyra Maramira
demidine gulbatidi izas goynida. Be saxine saxine doyidi worqqga, ixanene,
karbe giza miish izas imida. 12 Isti Herodosakko simononta mala agumon
kehi nagistana mala getetida gish hara ogera ba dere simida.

Gibxe gango 13 Era asati/erati/eranchati/ bidappe guye Goda kitanchay
Yosefos agumora betidi “Herodosay gutha naza wodhana koyiza gish ne
simana wode ta nena erisana gakanas dendada gutha naza ayeyra ekada
duge Gibxe biitta bagatada hen dasha” gidess. 14 Hesa gish Yosefoy dendidi
ayiyo nazara ekidi gidothara duge Gibxe bidess. 15 Herodosay haygana
gakanas hen de7idess. “Ta naza ta Gibxe bitappe xeygadis” gidi Goday
kasse nabe dunan hasa7idays hayssan poletidess. 16 Eranchati/erati/ era
asati iza balethidaysa erida wode Herodosay kehi hanqetidess. Eranchati
izas kasse yotida wode mala ba assi kitidi namm7u laythane namm7u
laythappe garsata Bistalemenine Bistaleme yushon diza gutha atuma nayta
wursi wodhisidess. 17-18 Hesan “Yeehoyne gita waaso girthay Raman
siyetidess, Era7ela ba naytas yekadus, nayti wuri wurida gish minanas
danda7onta ixadus” getetidi nabe Ermasan yotetidaysi poletidess.

Gibxeppe Nazrete simo 19 Herodosay hayqidappe guye Goda kitanchay
agumora Yosofos Gibxe biittan betidi 20 “Dendada gutha nazane iza ayiyo
ekada Isra7eele biitta sima, naza wodhana koyizayti hayqida” gidess.
21 Yosefoy dendidi naza ayeyra ekidi Isirae7el biitta simidess. 22 Gido atin
Arkela7osay ba awa Herodosa ola Yuhudan kawotidaysa siydine he banas
babidesss. Goday agumora izi he bonta mala yotida gish Galila awuraja
bidess. 23 Nazrete getetiza kaatammayo bidi hen dus oykidess. Kasse
nabetan “Nazrawe getistana” getetidi kassetidi sinthafes hasa7etidaysi
kumidess.

3

Xaammagqiza Yaanisa Sabakko

1-2 He wode xaammgiza Yaanisay asas “salo kawotethi matida gish inte
nagarappe simite” gi sabakishe Yihuda bazo biittara yidess. 3 “Goda
ogge othite, wogga oggezakka lo7othite gishe bazo biittan wasiza qaala”
getetidi kasse nabe Isayasan yotetidaysi Yaanisa gishasa. 4 Yanisay gamela
ithikkeppe othetida mayo mayess, ba xesikka dafora gixess, izi miza
qummay degera essanne bole. > Yerusalameppe, kumetha Yiudappene
Yordanosse shahaaththaa matan diza dere wursoppe asay wuri Yaanisakko
woodhdhidi 6 ba nagarakka izas paxxishe Yordanosse shaafan iza kushen
xaamagetidess. 7 Daro farsawetinne saduqgaweti izi xamagqizaso yishin
beydi Yaanisay “inteno shoshato iintte sinthara diza hanqoppe atana mala

intena oni beside?” 8 lintte iintte nagrappe simidaysa besiza otho othitte.
9 ‘Nu away Abiramey nus dess’ gizaysan interkka intena balethopitte, ta
intess Xoossi hayta shuchatappe Abirames na othi denthanas danda7es
gays. 10 Hekko beeyxxey ganxxanas miththata garsan gigeti utidess.
Hesa gish Lo70 ayfe ayfonta mithi wuri qanxxistanane taman yegistana.
11 tani marotethas hathan xamaqays haray ato shin ta iza caama tokanas
besontadey, tappe adhiza minoy guyera yana, izikka Xillo Ayananine tamn
intena xxamagqqana. 12 kath suragiza layday iza kushen dess, izikka ba
kaththa baleza piti geeshana, ba gistezakka kaththa di7en qolana, happa
gidikko to7onta taman xxugana.” gidess.

Yesusay xxamaqqetidess

13 He wode Yesusay Yanisan xamagqistanas Galilappe Yordanose shaafa
bidess. 14 Gido atin Yanisay “haysi hanena tani nenan xamagqistana
besishin neni waanada taakko yayi?” gidi izara eqetidess. 15> Yesuusaykka
“aykkoyka ba ero garki! hayssa othidi nuni xilloteth wursi polans nus
beses” gidess. Yansaykka iza qofa ero gi ekidess. 16 Yesusay xamgetidi
hathappe kezida mala herakka saloy doyetin Xossa ayany woolle kafo
milatidi iza bolla wodhishin beyidess. 17 Saloppekka “tani izan ufa7etiza
nazine ta sigiza ta nazi hayssakko” giza qalay siyetidess.

4

Yesusay pacetidess

1 Hessappe guye Xillo Ayanay Xala7en pacistana mala Yesusa duge bazo
bita efidess. 2 Oydu tammu galasine oydu tammu gama xoomidappe
guye Yesuusay gafidess. 3 Pacizaysi Yesusakko shiqidi “ne Xoossa na
gidikko ane hayta shuchata uketh gidana mala azaza” gidess. 4 Yesusaykka
“ ‘assi Xoossa dunappe keziza qalanppe atin kaththan xala deenna’
getti xafetidess” gidi izas zaridess. > Kalethidikka Xala7ey yesusa gesha
katamayo efidi meqidese ketha quste bola kesidi 6 “Ne Xoossa na gidikko
ane hayssappe duge guppa, ays gikko ‘ne toy suchan dhuphetonta mala ki-
tanchati ba kushra nena denthana mala ne gish Xoossi ba kitancha kiitana’
geteti xafetidess” gidess. 7 Yesusaykka “qasse maxafatan ‘ne Xoossa Godda
paaccoppa’ geteti xafetidess” gidi zaridess. 8 Qasekka Xala7ey Yesusa kehi
dhogqga zuma bola kesidi salo gufanthon diza kawotetha iza bonchora
wursi ehi besidi 9 “ne kundada tas goynikko hayssa ubbaa ta neess iimana”
gides. 10 Yesuusay hayso “Xala7e ta sintahppe hakka neni ne Godas Xossas
goyna, izas Xalala goyna getetidi xafetidess” gidess. 11 Hesappe Xala7ey iza
agidi bidess, kiitanchatikka yiidi iza madida.

Yesusay sabakko oykidess/domides/

12 Yesusay Yansay gachetidaysa siyidi gede Galila simmidess. 13 Nazirete
katama agidi Zabilone Niftaleme heran aba matan diza Qifirnahome
kataman duus oykidess. 1416 Hesan Zabilonenine Niftaleme bitan,
Yordanoseppe he pinthan aabba gaxxara ehaaththaiza ogge matan diza
ayhuda gidonta Galila dere asay, dhuuman diza derey wolgama po70
be7idess, Hyqo kuwa garsan diza deress po7oy po7idess' getetidi nabe
Isayasa dunan kasetidi hasa7etidaysi poletidess. 17 Yesuusay he wodeppe
domidi “Salo kawotethi matidess marota gelitte” gidi sabakko oykidess.

koyro iza kalizayta xeygeteth

18 Yesuusay Galila aabba achara adhishe nam7u ishantata, heytikka
Phixxirosa getetiza Simonane iza isha Indirasa be7idess. Istika mole
oykizayta gidida gish mole oykiza gite aban yegishe detess. 19 Yesusay ista
“ha yite tana kalite, ta intena asa oykiza as othana” gidess. 20 Isti herakka
mole oykiza giteza yegidi yesusa kalida. 21 Guth sinthe bishe hara nam7u
ishantata Zabdosa na nam7ata Yaqobene Yanisa be7idess. Istika ba awa
Zabdosara wogolo gidon mole gite lo7othetes, Yesusaykka ista xeygin 22 isti
herakka wogolozane ba awa agidi kalida.

Yesusay hargizayta pathidess

23 Yesusay ista mukuraben asa tamarsishene kawotetha mishiracho
gaala sabakishe qgasse dere garsan ay hargey sakizaytakka pathishe
kumetha Galila yuydess. 24 Hesa gedon lo70 nashoy kumetha Soore biittan
siyetidess. Dereykka dumma dumma sakon daro wayzaytane daydanthi
istan gelidaytane, bolappe biittan yegiza hargey dizayta, silidayta iza-
kko ehin wursikka pathidees. 25 Hesafe dendidaysan Galilappe, tamu
katamappe, Yerusalameppene, Yihudappe, Yordanose shaafa pinthappe
yida daro asay iza kalidess.

S

Yesusay zuma bola tamarsida timrte

1 Daro derey shiigidaysa beyida wode Yesusay pude zuma bolla kezidi
utides, iza kaalizaytika izakko yida. 2 Izikka ista hizigidi tamarso oykides.
3 ayanan bena kawushizayti anjetidayta

ays gikko salo kawothi istasa.
4 qadhetizayti anjetidayta
ays gikko isti ministana.
5 ashketi anjetidayta
ays gikko isti biitta latana.
6 xiloteth gafetizaytine saamotizayti anjetidayta
ays gikko isti kalana.
7 asas lo70 othizayti anjetidayta
ays gikko istikka lo7oy othistana. ????
8 wozana xilloti anjtidayta
ays gikko isti Xoos beyana.
9 saroteth oothizayti anjetidayta
ays gikko isti xoosa nayta geeteti xeygistana.
10 xillotetha gish goodetizayti anjetidayta
ays gikko salo kawotethi istasa.

11 Ta gedon asay intena cayikko, goodikonne iita yo wordora inte bolla
haasa7ikko inte anjetidayta. 12 Inte salon demana waagay keehi gita
gidida gish ufaysan guppitte. Ays gikko intefe kase nabetakka hessaththo
gooddida.

maxinene poo70 leemiso
13 inte ha biita asas maxine mala. Maxiney ba mal7otetha yediza gidiko
zaridi demanas danda7ize? gede kare yegetidi yedheteespe atin. 14 Inte
deres po70. Zuma bola diza katamaya qotistanas danda7uku. 15 Asi
xoomppe oythidi kethan diza asa wursos po7ana mala dhogason wothetes
atin gema son wothi eretena. 16 Hesathokka asay inte 1o70 otho beydi inte
salon diza inte aawa bonchana mala inte po7oy asa sinthan po7o.

Muse woga gish

17Tani Musse wogane nabeta qaala sharana yida intes milatopo; polanas
yadis atin sharanas yabeykke. 18 Ta intess tumu gays, saloyne bitay
adhana gakanas Musse wogay wuri polistana atin wogappe isi pidaleykka
woykko issi gerinakka shaaretuku. 19 Hessa gish onikka ha azazoyntafe
guxizaro gidikokka othonta yegi adhikko, hankoytakka yedhi adhana mala
tamarsikko salo kawotethan he uray guth geteti xeygistana. Gido atin hayta
azazota othi polishe hankoyta polana mala tamarsikko izi salo kawotethan
gta getistana. 20 Ta intes gays, inte xillotethi Parsawistapene Musse
woga tamarsizayta xillotethafe aadhonta agikko salo kawoteth gelana
danda7ekista.

Shempo wodhanas besena

21 Kasse asatas wodhopa, wodhida ura bolla pirdistana getetidaysa inte
siydista. 22 Ta qasse intes gizay ba isha bolla wogay baynda hangetiza
ura bolla pirdistana, onikka ba isha napay gizadey dere dulata sinthan
oychistana, eya giza ura ganame tama pirday naages. 23 Hessa gish
neni yarsho shishizason Xoossas yarshana gishin ne ishay ne bolla
michetidazi nes qofetikko, 24 ne yarshizaysa hen yarshoson aga gada
koyro bada ne ishara giga, hessafe guye simada ne yarshoza Xoossas
shisha. 25 nena kasasida ne morkey ne bolla pirdsonta mala pirdiza danay
gachizaysas nena athi imonta mala qasho kethan ne wodhontamala buro
ogge bolla dashe ne morkke urara elela giga gida. 26 Ta nes tumu gays izi
pirdisi wursida gidikko wusetha isi santimiyo qanxana gakans qashoppe
birshistakka.

Laymatanas besena

27 laymatoppa gizaysa inte siydista 28 Tani gidikko intena hiz gays
macasha amo ayferra xelida uray wuri ba wozinan izira laymatadess.
29 Nagara othans ne oshacha ayfey nes gaso gidiko neppe kessa wora
yega, ne asatethay kumeth gede ganame taman yegistanape ne asatethafe
isay pacikko lo70. 30 Ne oshacha kushey nagara othos gaso gidiko neppe
ganxa diga ne asatethay kumeth ganamen yegistanaysafe ne asatethafe
issi bilitey ness pace gidiko lo70. 31 machcho anjizadey anjida firma
waraqata izis imana beses getetidees. 32 Tani gasse intena hizgays hara
urara laymatishin beyonta dishe ba maco anjizadey wuri iza laymatana
mala othes. Hesathokka anjetizaro ekizadeykka laymatida mala qodetes.

Caqo gish

33 kasse asatas wordo caqofa; Xoossa sinthan ne caqgidaysa naga
getetidaysa inte siyidista. 34 Ta qass intena aykkokka caqofite gays
saloy Xoossa wonbara gidida gish salon caqofite. 35 Bitay Xoossa soy
shempizaso gidida gish bitankka caqopite woga kawo katama gidida gish
Yerusalamenkka caqopite. 36 Inte hu7enikka caqopite inte hu7e iskistappe
issineyokka bothu woykko kareth histanas danda7ekista. 37 hessa gish inte
inte garsan hasa7etishin inte hasa7ay E ganaz E gite akkay ganas akkay
gite, hessappe kare gididay wuri ita urappe yizaza.

Halo Kesso Gish _ _ _ o
38 Ayfe gishas ayfe acha gishas acha getetidaysa inte siyidista 39 Ta

kass intes gizay ita othida urara eqetofite gido attin nes oshacha shagala
bagizades hankoysakka yusha bessa. 40 Issi uray ne garsara maydaysa
neppe ekkanas nena motikko bolara maydaysakka gujada izas imma 41 Issi
ass nena issi sate ooge ne bana mala wolqgathikko issippe nam7u dakko

gidana ogge iza bays. 42 Nena wosizades imma, neppe tal7e ekkanas
koyzades zokko zaroppa. 43 Ne lagge siqa, ne morke sigqa getetidaysa
siyidista 44 Ta gass intena inte morketa dosite, intena godizaytas wosite
gays. 4> Inte hessaththo othikko inte salo awas nayta gidana. 1zi awa arshe
itatasine lo7otas issi bola omo imess irakka xilotasine nagaranchatas issi
bola bukises. 46 Intena dosizayta xalala inte dosikko intes aza wagay dize?
Qaraxa ekizayti hessaththo othetene? 47 Inte ishata xala inte sarothikko
hankoytappe azan lo7eti? amnontaytikka hessaththo othetes. 48 hessa gish
inte salo away wothoy bayndade gidida mala intekka wothoy bayndade
gidite.

6

Mangos mado immo

1 Assi intena beyana mala asa sinthan lo7o0 othonta mala nagetite,
hessaotho othiko inte salo awappe waga demekista. 2 Inte mangotas
mado immiza wode assi tana beyo gidi asa sinthan bonchetanas ogenine
mukuraben xurumba punisiza qodheppe qomon hanizaytatho othofite. Ta
intes tumu gays isti ba waga wursi han ekki gidida. 3 Inte mangqotas imishin
oshacha kushey othiza hadirsa kushey eroppo. 4inte immoy geman gido
gotan othetidaysa beyiza inte awaykka inte waga intes immana.

Wossa gish

> Inte wosishe qodheppe gqomon hanizayta mala hanopite isti assi beyana
mala mukurabistanine oydu ogge bola eqidi wosanas dosetes. Ta intes
tumu gays isti kumetha waga ekichida ¢ Ne wosana wosiza ne kifile gela
kare ne bolla gordada geman diza ne awakko wossa. Geman othetidaysa
beyza ne away ne waga nes immana. 7 Amanonta asay issi qaala zari
zari wosiko istas siyetiza milatin isti zari zari gizaysatho intekka wosishe
issi qaala zari zari gopitte. 8 Gido atin inte away inte wosanappe kasetidi
intes azi koshizakone eriza gish inte ista milatopitte. 9 Inte wosishe hizgi
woossite “salon diza nu Aawo ne sunththi anjjetto, 10 Ne kawotethi ha yo;
Ne sheney salon gidida mala bitankka hano. 11 Hachchis gidiza kath nuus
hach imma. 12 Nu nuna qohidaytas atto giza mala nekka nu qoho nuus atto
ga. 13 Iittappe nuna asha attin nuna paacen gelthofa; Bonchoy medhippe
medhina gakkanaas neyssakko; amin77i” 14 Inte intena gohidaytas ato
gikko inte salo away intes ato gana. 15 Qasse inte asa nagara ato gonta
ixikko inte awaykka inte nagra ato gana.

Xoomma gish
16 Inte xoomma xoomishe qodheppe qommora xoommizaytatho
shulupitte. Isti ba xoommizaysa assi erana mala ba ayfeso isetes. Ta tumu
gays hessaththo othizayti ba wagga kummeth ekki gidida. 17 Neni xoomma
xoomikko ne ayfeso mecista, ne hu7e tiyista. 18 Hessatho ne xoommikko
geman diza ne away xalala erizazine assi onikka eronta qotan gidana.
Qotan othetidaysa beyza ne awaykka ne wagga ness immana.

Salon diza haro
19 Bil7ay mizason buqidine shiydi moretizason kaysoy bokidi kaysanas

danda7izason ha bitta bola intes mishe shishopette. 20 Gido atin
bilay manas, buqidi woykko shiyidi moretonta kaysoy bokki ekkana
danda7ontason hen salon intes mishe shishite. 21 Ne mishay dizason ne
wozanay hen dess. 22 Ayfey asatethas po70 hessa gish ne ayfey paxa gidikko

ne kumetha asatetethay po7o gidana. 23 Ne ayfey hargancha gidikko
ne kumetha asatethay dhumma xala gidana, histikko nenan diza po7oy
dhumma gidikko gasse dhummay wanida gird gida dhumma gidande?
24 Issi uray nam7u godas othana danda7ena. Issa ixidi nam7anthoza
dossana, woykko issa bonchidi nam7antha leqana Xoossasine mishas
nam?7atas gathi othanas danda7etena.

Daro qopopitte

25 Hessa gish ta intena inte dussa gish ay mino? ay uyino? ay mayino?
gidi hirgopitte gays. Shempoy qumappe ashoy mayoppe adhene? 26 Anne
salo kafota xelite zeretena maxetena di7en qoletena shin inte salo away
ista muzes. Inte istafe kehi adheketi? 27 Ane intefe daro wayetidi bes
immetida laytha bola hara issi galas gujana danda7iza asi dize? 28 Qsse
mayo gish aazas hirgeti? anne co denban diza cishata xelite, daburetena
woykko sugetena. 29 Hessa gish ta intena gizay haray ato shin kawo
Solomonaykka ba bonchora ha cishatappe isiney mala lo70 maybeyna.
30 Inteno pace amanoy dizayto hachi asa ayfen betidi wonto taman
wodhana mata hayssatho mayziza xoossay intena hessafe lo7othi athi
mizanas danda7ene? 31 Hessa gish nu ay mane, ay uyane, ay mayne gidi
hirgopitte. 32 Hankko ammanonta asay hayssa demans daro qopes. Haysi
wuri intes koshizaysa inte salo away eres. 33 Hara wursoppe sinthatidi
Xoossa kawotetha xilloteth koyte hayti wuri intes gujistana. 34 Hesa gish
wontos keezi qopopitte, wonto metoy wontos aqo. Issi issi galasay bess
gidiza metora dess.

7

Hara asa bola pirdanas koshena

1Inte bola pirdetonta mala hara asa bolla pirdofitte. 2 Inte pirdida mala
inte bola pirdistana. Inte makkida mishara intes makistana. 3 Ne ayfen
diza gita miththa beyonta dashe ne isha ayfen diza geri bura aazas xelay?
4 Ne ayfen gita mith dishin ne isha “ane ta ne ayfeppe geri buuryo kesays”
ganas wana danda7ay? > Neno qodheppe qommon hanizayso kasistada
ne ayfen diza gita miththa kesa gida hessafe kalada ne isha ayfen diza
bura kesanas lo7otha xelandasa. 6 Be ton yedhonta malane simidi intena
saxi dakerethonta mala anjetidaysa kanata sinthanine Worqga gudunthata
sinthan yegopitte.

Wosite, koyte, qoxite

7 wosite intes imistana, koyte inte demana kare qoxitte intes doyistana.
8 Wosidades wursos imistana koyza uray demana qoxizades karey doy-
istana. 9 inte gidoppe isadenay uketh wosikko shuchu immiza aaway
dandde? 10 woykko mole wosikko shoshu imizadey dande? 11 Histin inte
itata gidi utidi inte naytas lo7o miish immo erizayta gidikko inte salo
away iza wosizaytas waanidi adhiza lo70 miish imane? 12 Hessa gish hara
assi intes othana mala inte koyzaysa mala intekka haratas othite. Musse
wogayne nabeti hayssan kuuyetes.

Aho pengene xuntha penge

13 Xuntha pengera gelitte, dhaysana efiza oggey gita, pengeykka aho,
daro asay he pengezara geles. 14 deyos gathiza ogey gidiko xuntha,
pengeykka xuntha, gelanaytikka guuthata xalala.

wordo nabeta

15 jstas garssa bagay *sudhume /kana suyqqge/ mala* giidi utidine dorssa
ite mayidi inte gido gelid garssara oothiza wordo nabetappe naagetite.
16 inte ista ista oothon erandista. Aguntha worappe woyney, qum7ude
agunthafe etha ayfey maxetizee? 17 Hessathokka lo70 mithi wurilo70 ayfes
iita mithika iita ayfe ayfees. 18 1070 mithi iita ayfe ayfanas danda7ontaysa
mala iita mithi lo70 ayfe ayfanas danda7ena. 191070 ayfe ayfonta mithi

wurikka qannxxistanane taman yegistana. 20 hesssa gish inte ista ista ayfen
erana.

21 salon diza ta aawa shene polonta dishe tana ‘godo godo’ gizay wuri
salo kawotethi gelena. 22 he gelas daroti “godo godo nuni ne sunthan
buro hananaysa yootibeykoni? ne sunthan daydanthi kesibeykoni? ne
sunthan daro malata oothibeykoni?” gaana shin 23 he wode ta istas “ta

intena mulekka erabeykke inte iitati taape haakite” gaada qoncera ta istas
yootana.

keethi keexiza eeyone erane

24 histikko hayssa ta qaala siyidi oothon peyshizadey ba keeth zaala
bolla keexizade milatees. 25 Handzidze iray bukin haroykka gogides
carkoyka carkides, keethaka sugides, shin zaala bolla keexetida gish
kundibena. 26 Haysa ta qaala siyidi oothonta uray gidiko ba keeth ace
bolla keexxida eeya ura mala. 27 Handzidze iray bukin haroyka harotides,
carkoyka carkides, he keethaka sugides keethayka iita kundethi kundides.
28 Yesuusay tamarsi wursin asay iza timirtezan malaletides. 29 Gasoyka
Musse wogga tamarsizayta mala gidonta izi godatethi diza asa mala
tamarsida gishasa.

8

Yesuusay inchiracha hargey oykida adeza pathides

1Yesuusay zuma bolafe wodhin daro derey iza kaalides. 2 Isi inchiracha
hargey dizadey yesuusakko shiiqgidi iza sinthan gulbatidi “Godo ne
koykotana pathanas dandayasa” gides. 3 Yesuusay ba kushe yedidi “ta
dosadis paxa” gin adezi he hargezappe heerakka paxides. 4 Qasseka
Yesuusay adeza “ne paxidaysa oonasika yootopa, gido attin baada nena
geeses beessa. Musey azazida yarshoza gaatha, hesika istas markka
gidana” gides.

Xeetu wotadarata halaqga amano

5 Yesuusay gifirnahome gakidda mala xeetu wotadaratas halaqay izako
shiigidi iza hizgi woosides. 6 Godo ta ashkaras asatethay oothonta ixin
daro saketidi keeththan zin7on dees gides. 7 Yesuusaykka izas ta baada
pathana gides. 8 Xeetu wotadarata halaqay izas zaaridi “ta neena ta keeth
gelithanas besizade gidike, gido attin ne haan daada issi qaala xala giiko ta
ashikaray paxana. ° Taasikka tana azaziza halaqati taape bollara deetes,
qgassekka taas azazetiza wotadarati taape garssara deetes istafe isa ba giiko
bees qase isa haaya giikko yees ta ashikara ‘hessa ootha’ giiko oothees”
gidess. 10 Yesuusay iza zaarozan malaletidi bena kaalizayts “ta intes
tumu gaysi haray atoshin Isira7eelista garsan hayssa mala amanoy dizade
isadeka demabeykke. 11 Ta intes yootays daroti away mokiza bagafene
wuliza bagafe yana salo kawotetha madan Abramentara Yisagantaranne
YaaqobEntara issipe utana. 12 Salo kawotethi istas gidana besiza asati
heen kare duman yegistan heenka yehoyne acha garceth gidana” gidess.

13 Yesuusaykka xeetu wotadarata halagas “ne ba ne amano mala nees
hano” gides; ashikarazi heraka paxides.

Yesusay darota pathidess

14 Yesusay buro Pixirosa keth gelishin Pixirosa bolotiya micha harge
sakistada zin7idaro be7idess. 15 Izi kushe Yesusay bochin michay agin
dendada Yesusa mokadus 16 He galasa omars daydanthi oykida daro
asata Yesusako ehida. Izikka tuna ayanata ba qalara istafe kesidess,
harganchatakka wursi pathidess. 17 Isayasay “izi nu harge ekidess nu
sakokka tokidess” gida qalay hayssan poletidess.

18 Daro asay iza yuyi adhidaysa beydi Yesusay asa abafe he finth
pinana mala azazidess. 19 Hesa wode issi ayhude amano tamarsizadey
izakko shiqidi “tamarsizayso ne biza wursoso takka nena kalana” gidess.
20 Yesusaykka izas zaridi “workenats oolay dess, salo kafotas kafo kethi
dess, tas asa nas gidikko hu7e gelithizasoykka bawa” gidess. 21 Iza kaliza
issi hara uray qasse “Goddo koyro bada ta aawa moogo?” gidess. 22 Izi
gasse “hayqidayti ba haygeth moogeto; neni gidikko tana kaalla” gidess.

Yesusay aba danbala co7u histidess

23 Hesafe guye Yesusay wogolon gelin iza kalizaytikka wogolon kali gelin
issippe bida. 24 Qopponta aba gidon danbalay dendidi wogoloyo mitana
gakkanaas ista waysidess. Hessi wuri hanishin yesusay dhiskidess. 25Iza
kalizayti iza begothidi “Godo nu dhayos nuna asha” gida 26 Yesusaykka ista
“inteno amanoy pacidayto aazas hayssa mala babeti?” gidess. Hessappe
dendidi carkozane abba danbala izi hanqin herakka sirph gidess. 27 Istika
“Haysi abayne carkoykka izas azazetizadey izi wanidade” gidi malaletida.

Tuna ayanappe paxida nam7u asata gish

28 1zi aba pinidi Gergesenone giza dere gakida mala daydanthi oykida
nam7u asi dayti ba diza dufope kezidi iza gagida. Assi he ogezara
adhanas danda7etonta mala asas daro kehi meto gidi detes. 29 Istika
“Xoossano ness nunara aza gogotethi dize? Nu wodey gakkonta dishin
nuna xugana yadi” gidi wasida. 30 Hen istafe guth hakidi daro guduntha
wudey issi bola hemetes. 31 Daydanthati Yesusa “ne nuna kessana gidikko
haytan daro gudunthatan nu gelana mala nus fiqadde imma” gidi wosida.
32 Yesusakka ista “bitte” gides. Daydanthatikka istafe kezidi gudunthatan
gelida. Gudunthati wurikka ba dizaso afora bezumishe aban gelidi hathan
mitetidi hayqida. 33 Guduntha hemizayti elelidi katamay dizaso bidi
gudunthay hanoysane daydanthi ista oykida asata bola hanidaysa wursi
asas yotida. 34 Katama asay wuri Yesusara gaganas kezidess. Yesusay
beydine ista dere yedi banamala iza wosida.

9

Gunda adeza paxo

1 Hesafe guye Yesusay aba bola wogolora pinidi kasse ba diza katama
yidess 2 Hen issi gunda ura asay zaphara tokidi Yesusakko ehidess.
Yesusaykka ista amano beydi gunda ura “aykoy ba hayso nazo ne nagaray
ato getetidess” gidess. 3 He wode woga tamarsizayti “haysi Xoossa
casha giidi ba ulora gugimida.” 4 Yesusay ista gohaaththaa eridi “inte
wozinan iita yo aazas qopeti? > Ne nagaray ato getetidess gusapene
dendada ba gusafe awaysi kawushe? 6 Gido atin asa nas biita bola asa
nagarappe maranas sheney dizaysa eranamalasa giidi gunda adeza” denda



Maatosa 9:7 10 Maatosa 9:33

ne zapha ekada gede neso ba” gidess. 7 gunda adezikka dendidi beso
bidess. 8 Dereykka hessa beydi malaletethanine babon kumidi hayssa sire
godatethi asas immida Xoossa galatidess.

Yesusay Maatosa xeygidess

9Yesusay heppe dendidi bishe issi Maatosa gizadey qaraxa gqanxisizason
utidaysa beydi tana kala gin dendidi iza kalidess. 10 Yesusay Maatosa
son maada bola dishin daro garaxxa shishizaytine nagranchati izakko
yidi izarane iza kalizaytara issippe manas utida. 11 Parsaweti hessa
beyidi Yesusa kalizayta “intena tamarsizaysi qaraxxa shishizaytarane
nagranchatara wosti istara issippe kath mize? gi oychida. 12 Yesusaykka isti
gizaysa siyidi ista” aakkimey koshizay saketidaytas atin saketonta paxatas
gidena. 13 Hessa gish inte biidi “yarsho gidonta maroteth dosays giza
gaala birshech tamaritte. Nagaranchata xeygana yadis atin xilota xeyganas
yabeyke” gidess.

Yesusa kalizayti xooma xoomonta gaso

14 Xamaqiza Yanisa kalizayti Yesusakko yidi “nunine parsaweti
xoomishin nena kalizayti aazas xoometene” gi oychida. 15 Yesusay istas
“mishira lageti mishiraz istara dishin mozistana danda7izo? mishiray
istafe ekistana wodey yana, isti he wode xoomana gidess. 16 Gal7a mayo
bola oratha gqanxeth wothi sikiza asi dena. Gal7a bola orath wothi sikiko
orathazi galaza pedherethidi ha das darsana. 17 Oonikka oratha woyne caje
gal7a ogoron gujenna. Gujiza gidikko ogorozi dhugana, woyne cajezikka
gukkana, ogorozikka go7ay bayndaz gidana. Gido atin oratha woyne cajey
oratha ogoron gujetes, hessa malara woyne cajezine ogorozi lo70 nagetidi
gam7ana. FFFFFF needs foot note.

Ya7irosa nayone Yesusa afala macara bochida macashayo

18 Yesusay asa hasa7ison dishin issi shuumey iza sinthan kundidi “tas na
dara hayqana gaysu iza paxa dana mala yada ne kushe izi bola wotharki”
gin 19 Yesusay dendidi izara bidess, iza kalizaytikka izara bida. 20 Tamane
nam?7u layth kumeth izippe suthi gukiza issi macashi Yesusape guyera
yada iza afala macara bochadus. 21 1za hessa othiday haray atiko iza afala
xera bochizakko ta faxana giza amanoy izi wozanan diza gish bochadus.
22 Yesusaykka guye simi xelidi macashayo “aykkoy ba ta naye nena ne
aamanoy pathidess” giin maccashaya herakka paxxa agadus. 23 Yesusay
shuumeza kethako gakishin derey zayeranne dinkera wasishe yeekizaysa
be7idi 24 Kichite naya dhiskadus atin hayqqgabeyku giin isti iza bolla
miicida. 25 Derey wuri keethafe kezin izi keeth gelidi nay kushe oykides;
nayaka denda eqadus. 26 Wooreykka dizason dizason laaletides.

Sesuusay duna mumezane qooqeta pathides

27 Yesusay heepe bishin nam77u qoogeti “Dawite no nuna maarariki”
giidi waasishe iza geedo kaalida. 28 qooqetika yesuusay gelida keeththa
iza kaalidi gelida. yesuusaykka ista “ta inte ayfe pathana dandda7izaysa
amaneeti?” giidi oychides. istikka ee godo gida. 29 hessafe guye yesuusay
ista ayfe bochidi “inte amano mala intes hano” gidees. 30 Isita ayfeykka
xeelides yesuousaykkaoonikka hayssa eronta mala” giidi minthi yootides.
31 Gido atin isti kezidi heera wurisoson yesuusa gish woresida. 32 Isiti
heepe kezishin daydanthi oykida isi duuna muume ura yesuusako ehida.
33 Daydanthazi kezidape guye he duuna muume adezi hasa7a oykidess;
derezikka malaletidi “hayssa mala hanoy Isra7eele biitan haniin nu beyi

erokko” giida. 34 Gido atin parsawista zaaridi iza “daydanthi kesizay
daydanthata halagana” gida.

Yesuusay asas michetides

35 Yesuusay ista mukuraben tamarisishene xoosa kawotetha mishiracho
yootishe qasekka harge wursoppe asa pathishe katamanine mandaratan
yuuyides. 36 Asay wuri heemizadey baynda dorssa mala keehi metotetidi
xeelizay bayndade gididaysa be7ida wode istas daro michetides. 37 Bena
kaalizaytikka “maxa gakida kaththay daro shin maxi shiishizayti guuthata.
38 Hesa gish kaththa goday kaththakko oothanchata yedana mala woosite
gides.”

10

Yesuusa kaaliza tamane nam7ata Kiiteteth

1 Yesuusay bena kaaliza tamane nam77u 2 Tamane namm7u hawarista
sunthay hayssafe kalizaysa; koyro Pixerosa getetiza Simona, Iza isha
Indirasa Zabdosa na Yagobene iza isha Yanisa 3 Filiphosane Bertelemosa,
Tomassane garaxa shishiza Maatosa, Ilfosa na Yaqobene Tadosa, 4 Be bagas
zili7etiza Simonane guyeppe Yesusa hayqos athi immida Asqgoroto Yuda
5 Hayta tamane namm7ata wurssi gede amanonta dereta gath bopitte
Samariya asa katamma gelopite 6 atin Isra7ele keth gidida dhayda dor-
satakko bite. 7 Bidine salo kawoteth matidess gidi sabakite. 8 Harganchata
pathitte, hayqidayta hayqoppe denthite, inchiracha hargizayta geshite,
daydanthata kesite inte mela ekidaysa mela immite 9 Worqa, bira woykko
xargimala gidin inte kissen oykofite. 10 Othnchas hachis hachis gidizazi
koshiza gish inte oges giidi shinqqge, koshonta mayo, caamma woykko gufe
eki bopitte. 11 Issi katama woykko issi mandara inte geliza wode intena
mokkanade koyi demidi iza kethan shempitte heppe kezana gakanas hen
takitte. 12 Inte onna kethekka gelishe saro gite. 13 He kethay sarotay besiza
keth gidiko inte sarotay he kethas gido, sorotay besonta keth gidikko inte
sarotay agidi intes simmo. 14 Ay assikka intena mokki ekkanasine inte giza
siyanas koyontade gidikko he ura kethappe woykko he katamaappe kezishe
issta bolla yiza gomeppe inte atidaysas markka gidana mala inte to bolla
diza guddula pitidi kezitte. 15 Ta intess tummu gays pirda galas he katmay
bolla gakkana pirday Soodomma bolane Gamora bolla gakkida pirdappe
deexo gidana.

16 Ta intena dorssa mala sudhumista gidora kitays. Hessa gish shosha
mala cincatane wole mala ashikkista gidite. 17 Assay intena oykkidi pirdiza
dulatas shishana, ba mukuraben intena garafana, hessa gish istafe nagetite.
18 Ta gedon dere harizaytakkone kawotakko intena efana. Ista sinthenine
amanonta asata sinthan inte markka gidana. 19 Intena isti oykkiza wode
nu ay gi hasa7ino, woz gi mal/th/s/e immino gi hirgoppitte. He wode inte
gaanazi intes immistana. 20 Intenan hasa7anay inte aawa ayanappe atin
intena gidekista. 21 Ishay ba isha hayqos aathi imana, aaway ba na bolla,
nayti bena yelidayita bolla dendidi hamakal7anane hara asa wodhisana.
22 Ta gish asi wurikka intena ixxana. Gido atin wurseth gakkanaas mini
eqiday izi atana. 23 Asay intena inte diza heerape gooddikko haraso kichite.
Ta intes tumu gaysi inte isra7eele katama wursi gakkonta dishin ta asa nayi
yaana. 24 Ashkaray godappe woykko kaalizadey kalethizadefe aadhena.
25 Tamarey bena tamarisizayssa mala woykko ashikaray goda mala gidikko

hesi izas gidana. Keetha aawa be7el zebula giikko so asa ays hessafe iita
geetene?

26 Hesa gish istas babopite; geemetiday qonconta qotetiday geeshi
kezonta atena. 27 Ta intes dhumara yootidaysa poo7on haasa7ite haythan
siyidayssa qonchen haasa7ite. 28 Asho wodhikofe atinshempppo wodhanas
danda7ontaytas babopite hessafe ashone shemppone gaaname taman
dhaysanas danda7izaysas babite. 29 Issi santen bayzetiza nam77u gashe
kafotappe isiniyakka inte salo aawa sheney baynda co kunda atiku.
30 haray ato shin inte hu7e iskeykka taybon dees. 31 hessa gisha babopite
daro gashe kafotape inte waagay aadhi bonchetidaza. 32 asa sinthan taas
markatizades taaka salon diza ta aawa sinthan izades mrkatana. 33 qase
asa sinthan tana kadhidhade taka salon diza ta aawa sinthan iza kadhana.

34 Ta biita bolla saroteth ehanas yida intes milatopo; maasha ehanas
atin saroteth ehanas yabeyke. 35 Tani yiday na aawappe, maca na
aayipe, machcho bolotippe shaakanasa. 36 Asas morkey so asa gidana.
37 Taape aathidi ba aawa woykko ba aayo siigizadey taas gidanas besena.
Taape aathidi ba atuma na woykko, meeca na siiqiza uray taas gidanas
besena. 3% Mesqele tookidi tana kaalonta uray taas gidanas bessenna.
39 Be shemppo aashshanas koyza uray dhayses; ba shemppo ta gish aathi
imizadey aashes.

40 Intena moki ekizadey tanakka moki ekes. Tana mokki ekizadey tana
kitidadekka moki ekess. 41 Issi nabe nabetethan moki ekizadey he nabeza
waga demana. Xillo ura iza xillotetha gish mokki ekkiko he xilloza waga
ekkana. 42 Hessa gish ta intess tummu gays onikka hayta guthatappe tana
kalizade gidida gish issi xu7a irxa hath ushikko hiniskka wagay dhayena.

11

Xamagqiza Yanisay kitida asata

1Yesusay bena kaliza tamane nam7u asatas azazo immi wursidappe guye
tamarsanasne sabakanas Galilan diza katamta bidess. 23 Yanisay qasho
kethan dishe kirstosay othiza hanota siyidi bena kalizayta izakko yedidi ass
ashizadey yana getetiday nene ye hara nagino gidi oychidess. 4 Yesusaykka
zaridi “biidi inte sidaysane inte beyidaysa Yanisas yotite. 5 Qogeti xeletess
wobeti hamutetes inchracha hargizayti geyetes tuuleti siyetes hayqidayti
hayqoppe paxi dendetes manqotas mishracho qalay yotetes.

6 Tanan dhuphetontadey anjetidade. 7 Yanisa kalizayti bidappe guye
Yesusay asas Yanisa gish hizgidess “azi beyanas duge bazo bideti carkoy
gathiza shombaqo beyanas yideti? & Woykko az beyanas kezideti? Lo70
mayo mayidi lo7i utidade beyana yideti? Lo70 mayo mayidi lo7izayti
kawota kethan deteess. 9 Histin az beyana kezideti? nabe beyana
kezideti? Ee ta intes gays nabeppe adhizaysa beyanasa. 10 “Ne bana
ogee neess gigisanade neppe sinthara kalethada ta ness kitana getetidi
iza gish kasse xafetida uray izakko” gidees. 11 Ta intess tumu gays
maccashappe yelettida asappe xamaqiza Yanisa milatiza uray biita bolla
dendibeyna. Gidikkokka Xoossa kawotethan asa wursoppe lafa uray
Yanisappe aadhana. 12 Xamagqiza Yaanisa wodeppe ha simmin ha7i
gakanas salo kawotethi daro bagara sugetees. 1zzo demanayti mino asata
xala. 13 Nabetikka Musse wogaykka wuri Yaanisa wode gakkanaas buroppe
hananaysa yotida. 14 Histikko inte ekkana koykko izi yana getetida Elasay
izakko. 15 Siyiza haythi diza uray siyo.

16-17 Haysa ha wode asa azan lemusso? Giyan uttidi ba lagista “Nu intess
dith dixin inte duribeykkista yeho zilalith zilalin yekibeykista giza nayta
milatetes. 18 Yaanisay musafene ushafe naagetidi yida gish daydanthara
dess gida. 19 Ta asa nay mashene uyashe yiin haysi midi kalonta asa,
ushanchane garaxa shishizaytasine nagaranchatas lage gida. Gido attin
Xoossa eratethi ba othon xiladus.

Amanonta ixida gish walasetida katamtta

20-21 Hessappe guye Yesusay izi malatata othida katama asay marotethan
gelonta agida gish “Kurazinene Betesayda intena aye inte bolla othetida
malatay Xirosa bolane Sidona bolla othetidakko isti maga maydinne
bidinthan utidi beni beni marotethan geli gidanashin. 22 Hessa gish
tani intes gizay firda galas inteppe adhidi Xiirosasine Sidonas qixaatey
kawuyana. 23 Hanne Qifirnahome pudde salo dhoqu dhoqu ganas
koyadi? Gido atin neni duge si7ole wodhandasa, ne bolla othetida malatay
Sodomen othetidakko Soodomey hach gakanas daanakoshin. 24 Hessa gish
ta nena gizay pirda galas qixatey neppe Soddomas kawuyana. /s Kirstosay
immiza shemppo

25 Hessa wode Yesusay hizgidi wosidess. “Salo bitta Godo, ta awo, hayssa
daro eranchatappene cinccatappe qotada geri naytas ne qoncisida gish ta
nena galatays. 26 Aabo Ee haysi ne sinthan lo70 ne shene gididi betidess.
27 Wurikka ta aawappe tass imetidess, aawappe atin naza gish eriza uray
bawa, qasse nazappene nazi ba shenen qoncisida urappe haray aawa eriza
uray ba. 28inteno, tokkoy dexidaytine daburidayti wurikka taakko ha yitte,
takka intess shemppo immana. 29 Ta qambara tokitte tappekka tamaritte
tani ta wozinan aadane ashke inte shemppos inte shemppo demana. 30 Ta
gambaray shaykone ta tohoy kawushe.

12

Sambata gish Shiqida oycha

1 Hesappe guye Yesusay sambata galas kaththa gidora adhi bidess. Iza
kalizaytikka gafida gish tiya duthidi shigechi muus oykidda. 2 Parisaweti
hessa beyidi Yesusa “hekko nena kalizayti sambata galas oothistanas
besontaysa oothetess gidda.” 3 Izikka istas zaridi “Dawiteyinne izara
diza asati gafida wode izi ay othidakkone nababibeyketi? 4 Xoossa keth
gelidi gesistappe attin Dawiteyne izara dizayti bochanas besonta dumma
uketh midess. 5> Woykko geseti sambata sharidi meqidess gidon otho
othikko moro gidontaysa ooritte wogappe nababibeyketi? 6 Gidikkokka
ta intess gizay meqdeseppe adhizadey han dess. 7 “Yarsho gidonta ta
maroteth dosays” giza qaalay ay gusukunne inte erizakko xillota bolla
pirdekistakkoshin

8 asa nay sanbatas godda” gidees. 9 Heppe izi gede adhishe ista mukurabe
gelidess. 10 Henikka issi kushe silidadey dess. Yesuusa kasasanas gasso
koyidi “sambata galas pathanas besize?” gidi iza oychidess. 11 Izikka ista
“inteppe isadde dorsi sambata galas olan gilikko ba dorssa izi gelidi ollafe
gochi kessi erene? 12 Histikko assi dorssappe kehi adhene? hessa gish
sambata galas lo70 oothoy digetena” gidess. 13 Addeza “ne kushe pidisa”
gidess, addezikka ba kushe pidisin hinkko kusheza mala paxa gididees.
14 Giddo atin parsaweti heppe kezidine Yesuusa wosti oyki wodhanakone
ba garsan zoretidda.

Xoossi dorida ashikkara

15 Yesusay ista qohaaththaa eridi heppe haraso deesh gidess. Daro derey
iza kalidess harganchatakka wursi pathidess. 16 1zi onakone asas yotonta
mala ista azazidess. 17-21 Hesikka haniday nabe Isayasan
“Ta doridayne ta izan ufa7etiza ta nay haysich;

ta ayanappe ta iza bolla wothana,
izikka amanonta deretas tumu pirda awajana,
oyetena, woykko wassena.
Izas qalaykka karen siyetena,
Tuma pirda xonos gathana gakanas tinceti utida
shomboqokka menthenane
cuwatiza muqadakka toysena,
amanonta dereti iza ufaysan nagana” getetidi yotetida tinbite qalay
polistana.

Yesusanne bi7el zebula . _ _
22 Hessappe guye daydanthi oykin xelanasine hasa7anas dayda7onta

issi ura Yesusakko ekki yida. Yesusaykka iza pathin addezi xelanassine
hasa7anas dandaydess. 23 Assay wurikka malaletidi “haysi addezi Dawite
nasha?” gidess. 24 Giddo atin parsaweti hessa siyda wode “Haysi
addezi daydanth kesizay daydantha halaqa bi7el zebula wolgan xala
gidanas besses” gida. 25 Yesusay ista qofa eridi “ba garsan isay issappe
shaketiza kawotethi wurikka kundana, ba garsan shaketiza katamay
woykko ketha assi minena. 26 Xala7ey Xala7e kesiza gidkko Xala7ey ba
garasan shaketidess gusa. Hessatho hanikko iza kawotethi wani minana
danda7ize? 27 Tani bi7el zebula wolgan kesiza gidikko inte nayti aza
woliqan kesane? Hessa gish inte nayti inte bolla pirdana. 28 Gido atin tani
daydanth kesizay Xoossa ayanan gidikko Xoossa kawotethi intekko yidess
gussa. 29 Woykko issi uray wolqara dizade keth gelidi mishe bongana
koyikko kasetidi he wolgara dizadeza oyki gashonta wosti bongane?
Qachidappe guye bongana dandayes. 30 Tanara gidontadey tanara eqetes,
tanara issippe shishonta uray wurikka lales. 31 Hessa gish ta intess tumu
gays nagara othoyne cashi wuri asas ato getistana shin Xillo ayana cayida
uray maretena. 32 Ay assikka asa na bolla hasa7iza iitta qaalay maristana
shin Xillo Ayana bolla hasa7iza iita qaalay gidikko hayssa ha woden gidin
woykko buro yana woden gidin maroy deena.

Lo70 mith ba lo70 ayfen eretes

33 Mithi wuri ayfen eretizaysa mala inte lo70 ayfe demana mala intes
lo70 mithi deyo, intes iita mithi diza gidikko inte ita ayfe ekkana.
34Inteno marzera diza shoshato inteni iitata gidi utidi wostilo7o0 hasa7anas
dandayeti? Ulo garsan kumidazi dunara hasa7etess. 35 Lo70 assi ba
wozinan kunthi wothida lo70 yooppe lo70 hasa7es, iitta assikka ba
wozinan kunthi wothidda itatethappe iitta yo kesses. 36 Gido atin ta
intess gizay asay ba hasa7ida hada qaala wurso gish pirda galas wurikka
oychistana. 37 Gassoykka ne qalappe dendidaysan ne xilada atanane ne
galappe dendidaysan ne bolla pirdistana

Malata beyanas shishida oycha

38 Hessappe guye issi issi Musse woga tamarsizaytine parsaweti Yesusa
“astamare, nu neppe malalsiza malata beyanas koyos” gida. 39 Izi istass
zaridi “ha iitane layma yeletay malata oyches gido attin nabbe Yoonasa
malatappe atin hara malatay imetena” gidess. 40 Yoonasay gita mole ulo
giidon heedzdzu qamane hezu galas gami7ida mala asa nay hezu galasine

hezu qamma bitta ulon gam7ana. 41 Nanawe asay pirda galas hayssa ha
yeletara dendidi ha yeleta bolla pirdana; gasoykka Nanawe asay Yoonaasa
markatethan maroteth gelida gishasa. Hekko Yoonaasappe adhizadey
han dees. 42 Dugge baga dere kawoya Solomoone erateth siyanas bitta
gaxappe dendada yidda gish pirda galas iza hayssa yeletethara dendada
ha yeletetha bolla pirdana. Hekko Solomooneppe adhizadey hayssan dess.

43 Tuna ayanay asappe kezidi sheemppo demanas hathi baynda mela
bitan dabures, gido attin ba koyiza shemppo demena. 44 Hessappe
gasse kasse ta dizaso siimma bana gidi beniso izi simishin kasse izi
dizasoy aykoyne baynda mela keth gididi geyidine gigeti dizaysa deemess.
45 Hessafe bidi hara beppe itiza lapun iitta ayanata benara ekidi yeess.
Istika he uran gelidi deyana. He uras kasse dusafe guye dusay iita gidana.
Haysa iitta yeletethaskka hessa mala hanana.

Yesusa ayiyone iza ishata
46 Yesusay asas yotishin iza ayiyane ishati iza yochana koyidi karen
eeqidashe; 47 Issi uray hekko ne ayane ne ishati nena hasa7isanas karen
eeqidi nena koyetes gidess. 48 Yesusaykka ta aya oone? ta ishatich isti
oonante? gidess. 49 Be kushera bena kalizaytakko malatidi, ta ayane ta
ishati haytanta. 50 Salon diza ta aawa shene othizayti wurikka tass isha
michchonne ayo gidess.

13

Zereth zerizde Lemiso

1 He galaskka Yesusay kethafe kare kezidi abba achan utidess. 2 Daro
derey iza yuyi adhidi gidothida gish asa aba gaxan agidi wogolo gido geli
utidi, 3 Daro yo lemusora hizgi yotidess “issi goshanchay zereth zeranas
kezidess 4 1zi zerishin issi issi zerethi ooge achan wodhiin kafoti yidi maxi
mida. 5 Issi issi zerethi melane shuchatiza bitta bolla wodhin bittay mela
bitta gidida gish elele caarides. 6 Gido atin away awin shulidine xapho
yedonta agida gish melidess. 7 Issi issi zerethay aguntha gidon wodhidess,
agunthaykka dicidi carecha culidess. 8 Hara zerethikka loo70 orde bittan
wodhidi ayfekka ayfidess, issay xetu, issay usupun tamu issay hezu tamu
ayfe immidess. 9 Siyiza haythi diza uray siyo.

10 Hessafe iza kalizayti izakko shiqidi aazas lemusora yotay gida.

11 Izikka istas hizgidees “Salo kawotetha xuuray intes imitidess istas
gidikko immetibeyna. 12 Dizades dizaysa bolla gujistanane darana shin
bayndadafe hina dizarakka ekista gidana. 13 Ta hayssatho lemusora yotizay
isti siyshe ezigonta gishine xeelishe deemonta gishasa. 14-15 Isayasay
“Inte sisa siyanashin yushi qopeKkista,

xeelo xeelana shin wozinan wothekista,

dereza wozinay mumides, ista haythaykka

siyena, xelonta mala ba ayfe qili7Zimida,

hesi bayndakko issti ba ayfera beydine

ba haythara siyidi ba wozinan yushi qopidi

taakko ha simin ta issta pathana shin” gida tinbite qalay istan
poletidess. 16 Inte ayfey xeliza gishine inte haythati siyiza gish inte
anjetidayta. 17 Ta intes tumu gays daro nabetine daro xillo asati
ha7i inte beyzaysa beyanasine ha7i inte siyzaysa siyanas amotida
shin istas hanibeyna.

18 Histikko ha7i zeretha lemusoza birshech siyite 19 Kawotetha qaala
siyidi yushi qoponta ay asa wozinappekka Xla7ey yiidi zaretida zeretha
bogi ekki gidana. Hessikka ogge bolla wodhida zeretha. 20 Shucha
bolla zaretidaysi qaala siyda mala ufaysan siyidi herakka ufaysan ekizade
milates. 21 Gido atin xapho yedanas danda7onta agida gish daro gam7onta
qgaalla gedon metoyne godetethi yiza wode eleli dhuphetes. 22 Aguntha
gidon zaretida zerethay qaala siyidi hayssa ha alamezas daro metotethane
duretetha qofan baletidine culetidi ayfe immonta asa mala. 23 Lo70 bitan
zaretida zerethay gasse qaala siyidi yushi qopizade milates tuma ayfe
ayfes, isay xetu issay usupun tamu issay hezu tamu ayfe imidess.

Lesho lemuso o o _ _
24Yesusay hara lemiso istas hizgi yotidess; salo kawotethi ba gosha bittan

lo70 zereth zeridade milates. 25 Gido atin assi wuri zin7ida wode iza
morkey yidi gisteza gidon lesho zeridi bidess. 26 Gisitezi dicidi ayfe ayfiza

wode leshoykka izara issippe betidess. 27 kaththa goda ashikarati godakko
shiqidi “godo, ne goshan lo70 zereth zerabeykki? Haysi leshoy awappe
yide. gida. 28 Izikka istas hessa morkey othidess gidess. Ashikatatikka
nu bidi leshoza harumana mala koyiza gi oychida. 29 Izikka istas, akay
hanena gasoykka inte leshoza harumishe gistezara gathi shodana, 30 aagite
maxa wodey gakanas issippe dico. He wode maxizayti leshoza kasetidi
gori maxidi taman xuganas miirgen miirgen qachite, gisteza qasse shishidi
gotaran/ pedhen/ gelthite gada ta intes yotan gidess.

Mitha ayfene irsho lemuso

31 Hara lemuso istas hizgides “salo kawotethi issi uray ba gade gidon
zerida etha ayfe mala. 32 Etha ayfey hara miththa ayfe wursoppe daro
lafa gidikkokka dicada miththa wursoppe gitta gidaysu. Salo kafotikka izi
hange bolla keexidi deyana gakanas gita mith gidaysu. 33 Ha7ikka hara
lemuso istas hiz gi yotides salo kawotethi macashi liixxey dendanamala
liixxe gidon gujida gutha irsho milataysu.

34 Yesusay hayssa wursi asas lemusora yotidess. Lemusoy baynda
issinokka yotibeyna. 35 Hessankka kasse nabe donan “ta duna ta lemuson
doyana; alamey medhetosoppe ha simin qotetidaysa ta hasa7ana” geteti
yotetidaysi poletidess.

Lesho lemusoza birshech

36 Hessappe asa agidi keth gelidess. Iza kalizayti izakko shiqidi kaththa
gidon diza leshoza gish ne yotida lemusoza birshech nus yota dida.

37 Izikka istas zaridi lo7o0 zereth zeriday asa na 3% Gosahy hayssa
alameza, 1070 zerethay kawotetha nayta gididaysa besess, leshoy qasse
Xal7e nayta. 39 Leshoza zeridi bida morkey dabilosa. Maxxa wodey
alame wursethi gidishin maxxizayti Xoossa kiitanchata. 40 Leshoy qoretidi
taman xugetizaysa mala alame wursethan hessaththo hanana. 41 Asa
nay ba kitanchata kittana istikka nagaras gaso gididaytane iita ochizayta
iza kawotetha garsappe wursi qori kessana. 42 Yeehoy dizasone ache
garcizaso daro wolgamma taman ista yegana. 43 Hessa wode xilloti ba
aawa kawotethan awa arshe mala po7ana. Siyiza haythi diza uray siyo.

Qotan diza harone inqo giza worqqa lemuso
44 Salo kawotethi gade gidon qotetida mishe milates. Issi uray he mishiyo
demidi zari qotidess. Ufaysafe dendidaysan bidi bess dizaz wursi bayzidi
he mishiya diza biitta shamidees. 45 Hessathokka salo kawotethi al70

worqa koyza zal7ancha milatess. 46 Daro al7o gidida ingo giza shucha
demida mala bidi bess dizaz wursi bayzidi shamidess.

Mole gite lemuso

47 Qassekka salo kawotethi abba gidon yegetidi dumma dumma mole
oykidda mole gitte milates. 48 mole oykizayti gittey kumiza wode gochidi
abba mata kessida. Hen utidi lo70 1070 mole qoridi keechen gujida.
[itta molista wora yegida. 4950 Alame wursethan hessaththo hanana.
kitanchati yidi nagaranchata xilotappe shakidi yekizasone ache garcizaso
gede to7onta taman yegana. >1 Yesuay ista haysi wuri intess gelide? gidess.
Istika E gida. 52 Izikka zaridi “hessa gish salo kawotetha xuuray gelida
Musse woga tamarsizadey oonikka izas miniji wothida al7o mishappe
oorathane kasse ceega miish kessizade milates” gidess.

Be deren bonchetonta nabe
53 Yesusay hayssa lemusota yoti wursidi heppe haraso bidess. 54 Gede

ba dere biidi ista mukuraben asa tamarso oykidess. Istika malaletidi haysi
adezi hayssa eratethane hayta maalatata oothana wolqa awappe demide?
55 Haysi anaxeza na dene? iza ayeyi sunthi Maramo dene? Iza ishati
Yagobene Yosefone Simonane Yihuda gidetene? 56 Micheti nunara dizayta
gidetene? Histin haysi adezi hayssa wursi awappe ekide? gida. 57 Hesa gish
isti izi gizaysa ekkibeytena. Yesusay istas “nabey ba derenine ba kethan
bonchetena atin harason bonchetes” gidess. 58 Isti amanonta agida gish
daro malatata hen othibeyna.

14

Xamagqiza Yanisa hayqo

1 He wode Galila dere hariza Herdosay asay Yesusa nashizaysa siydess.
2 Herdosay ba ashikaratas “Hessa gidikko xamaqiza Yanisay hayqoppe
dendidi yidess gusakka! Haysi wuri gitta malatay iza kushen othetizay
hessasa” gidess. 3 Herdosay ba isha Piliposa machcho Herodiyada gason
Yanisa oythidi qasho keth (woynene) yegidess. 4 Gaasoykka Yanisay
Herodossa ne izo ekkana mala wogga gidena gida gishasa. Footnote- Pilip
is stil alive > Heredosaykka yanisa wodhanas koyshin asay Yanisa nabe
mala xeliza gish babidess. 67 Herodosay ba yeletetha galas Herodiyada
naya yethan iza ufaysida gish naya iza oychidaz wursi imanas izis
cagidess. ® Nayakka ayeyi zoren xamagiza Yanisa hu7ey keren wothada
ah7i hanini tas imma gadus. ° He wode kawoy michetidess. Gido atin
caaqida gishine izara diza imathata gish giidi nay oychoy polistanamala
azazidess. 10 Kiitidine Yanisay woyne kethan dishin qoodhdhe ganxisidess.
11 Qanxetida hu7eza keren wothidi nays imida. Nayakka ekkada ba ayeys
immadus. 12 Yanisa kalizayti iza aha ekidi moogidine hanidaysa wursi
Yesusas yotida.

Yesusay ichach shi asa muzidess

13 Hessa siyida mala Yesusay kasse ba dizaso agidine wogolon gelidi
berkka hara pogethaso bidess. Dereykka hessa siydi katamay dizasoppe
tohora iza kaalidess. 14 Yesusay wogolozappe wodhishe daro asa beydi
asas michetidess. Saketizaytakka pathidess. 15 Galasaykka qammi qammi
bizaysa beyidi iza kalizayti izako shiqidi haysi nu dizasoy bazokko,
gadeykka gami gami biza gish gede mandara bidi bes manaz shamana
mala asa yeda gida. 16 Gido atin Yesusay ista “inte asas manaz imite atin

asay banas koshena gidess. 17 Istika istas zaridi “hayssan nus ichachu
ukethine nam7u molistappe atin haray bawa” gida. 18 Izikka ista ane he
dizayta ha tass ekki yite gidess. 19 Qassekka asay maata bola utana mala
azazides ichachu ukethane nam7u molista ba kushen oykidi ba ayfe pude
salo doqu histidi galatidi uketha menthidi bena kalizaytas imidess. Istika
asaas imidda. 20 Asay wurikka midi kalidess. Hessappe guye iza kalizayti
asappe mishin atidaysa tamane nam7u masobe kumeth shishida. 21 Mida
asay macashane gutha nayti gujetonta atumasi xalala ichachu shi gidana.

Yesusay abba bola hamutidess

22 Herakka iza kalizayti wogolon gelidi gede he pinth izappe kasetidi
pinana mala azazidi asa moyzanas bess guye atidess. 23 Dereza moyzidape
guye wosa wossanas berkka zumma bolla kezidess. Gadey dhuminkka
hen zumma bolla berkka dess. 24 Hessa wode wogoloya abba kantha
bishin bulahey dendidi daro metotho oyqidess. 25> Qaamappe koyro kutoy
zamare baqishin (uushin) Yesusay abba bollara hamutidi iza kalizayti
dizaso yidess. 26 Yesusa kalizaytikka izi abba bollara hamuti yishin beydi
babidi iza moytil7e gidine babidi wasida. 27 Yesusaykka herakka aykkoy ba
tanakko babofite gidess. 28 Pexirosay Godo, nena gidikko ta abba bollara
hamutada neekko bana mala tana azaza gidess. 29 izikka iza haya gidess.
Pexirosaykka wogolozappe wodhidi hatha bolara hamutidi Yesusakko
yidess. 30 Gido atin carkoza wolga beyidi babida gish hathan miteteth
oyqidi “Godo tana asha gidi waasidess.” 31 Yesusay herakka ba kushe yedi
oykidi “neno amanoy pacidayso aazas sidhadi?” gidess. 32 Pexirosayne
Yesusay wogolozan gelida mala carkoy sirphi gidess. 33 Hessappe guye
wogolon dizayti “Neni tumu Xoossa na” giidi izas goynida.

Yesusay Genserexe harganchata pathidess
34 Aaba pinidi Genserexe gizaso gakida. 35 Hen dizayti Yesusa gididaysa
erida wode he heran yuyi adhanas diza asas kiita yedida. Asaykka
harganchata wursikka Yesusakko ehidess. 36 Harganchati iza afala xera
xala bochana mala Yesusa wosida. Bochidayti wurikka paxida.

15

1 Qassekka Yerusalemeppe yida farsawetine Musse wogga tamarsizayti
Yesusako shiqidi 2 nena kalizayti kasse nu awata wogga aazas dhaysizo?
Qumma manas kushe ecetetena gida. 3 Yesusaykka istas “Inte inte wogas
gidi Xoossa azazo ays shareti? 4 Xoossi ne ayiyone ne awa boncha; ba
awa bolla woykko ba aye bolla iita qaala hasa7idadey hayqo gi azazishin
5 inte gidikko ay asikka ba awa woykko ba ayo ta intes othanas besizaz ay
mishekka Xoossas yasho atha shishadasa gikko 6 issi uray hessa othikko
ba awa woykko ba ayo bonchontadess gista hessa gish inte wogas gidi
Xoossa gaala sharista. 79 Inteno qodheppe qomon hanizayto Isayasay inte
gis